
Abstract

Definition is considered among the most important

introduction to any science. It normally reflects our

perception and influences our judgment on any particular

science or knowledge; on its necessity and relevency in

our life, its place and connection within other fields of

knowledge and most of all on its religious status especially

from an Islamic point of view. Professor Hasan al-Shafe'i

presents a clear picture of Kalam by demonstrating its

important definitions of all ages together with its analysis

and commentaries. This is to show the very nature of

Kalam, as understood by the Muslim scholars, within the

Islamic tradition. It also demonstrates various aspects of

Kalam and how it has developed from the earliest

definition by Abu Hani/ah until the relatively recent

definition by Muhammad 'Abduh. In addition, the article

explains in brief the aim, the method and the major topics

of Kaldm, as well as its place in Islamic religious

tradition.

Pengantar Penterjemah

Persoalan hakikat sesuatu ilmu, khususnya ilmu-ilmu yang

berkait langsung dengan kefahaman agama Islam, biasanya

diambil senang oleh kebanyakan orang, bahkan lebih

malang lagi oleh sesetengah mereka yang bergelar ilmuwan.

Ramai yang mendakwa memahami dan menguasai ilmu-

ilmu asas dalam Islam, tapi persoalannya sejauh manakah

kebenaran dakwaan mereka itu? Betulkah mereka

memahaminya sebagaimana yang difahami oleh 'ahli' dalam

ilmu-ilmu tersebut? Bagaimana boleh ditafsirkan fenomena-

fenomena yang melihat bahawa sesetengah ilmu-ilmu ini,

umpamanya Ilmu Kalam, sebagai ilmu yang tidak begitu

relevan dalam kehidupan, bahkan dalam perkembangan

akademik sesuatu institusi, khususnya institusi pengajian

Islam, sehinggakan ada yang secara langsung ataupun tidak

mempersoalkan kedudukannya sebagai antara ilmu-ilmus

teras dalam pengajian Islam. Tambahan pula, golongan-

golongan yang berkecenderungan 'salafi' lebih selesa

mengambil sikap menghukum terhadap ilmu-ilmu sebegini

sebagai 'tidak syar'i' dan terus mengabaikannya. Kesannya

ramai para pelajar dan ilmuwan memandang rendah

kepentingan ilmu-ilmu sebegini dan seterusnya tradisi

intellektual yang penting ini mula malap sinarnya. Akhirnya

masyarakat Islam lebih senang untuk sekadar memahami

akidah Islam secara zahir dan umum semata-mata, tanpa

ada usaha untuk mendalaminya.

Ini dari aspek kedudukan dan kepentingan Ilmu Kalam.

Manakala dari aspek klasifikasinya dalam ilmu-ilmu semasa

serta penentuan metodologi kajiannya, ia juga tidak kurang

masalahnya. Persepsi yang terpengaruh dengan klasifikasi

ilmu di Barat yang membahagikan ilmu umumnya kepada

sama ada 'Sains Tulin' ataupun 'Sains Sosial', dengan segala

metodologi dan pendekatannya, telah menghantui mentaliti

golongan ilmuwan yang merasakan mereka mengetahui dan

memahami warisan ilmu dan intellektual umatnya tadi.

Mereka turut berusaha untuk mengklasifikasi ilmu-ilmu

warisan (turdth) Islam ini dalam neraca Barat yang dilihat

sebagai paling muktamad itu. Akhirnya metodologi dan

pendekatan 'Sains Sosial' dilihat yang paling sesuai untuk

ilmu-ilmu seumpama Ilmu Kalam, lantas 'arahan' untuk

mengaplikasi metodologi tersebut mula dicanang dan fokus

kajiannya juga terpesong daripada usaha memahami dan

mengolah isu-isu asas dalam Ilmu Kalam mengikut tuntutan

semasa kepada sekadar mengkaji dan mendokumentasi

fenomena sosial umat Islam berkaitan kefahaman dan

penghayatan Akidah. Para pengkaji dalam bidang Akidah

lebih dipersoalkan aspek berkaitan responden yang terlibat

dalam kajian serta sistem yang digunakan olehnya dalam

menganalisis data, berbanding aspek sejauhmanakah mereka

memahami dan menguasai isu, persoalan dan perkem-

bangan intelektual yang diketengahkan oleh ulama' Kalam

itu sendiri. Akibatnya, kini kita agak sukar untuk menemui

pakar dalam Ilmu Kalam, walaupun mungkin kedapatan

ramai 'sarjana sosial' bagi isu-isu berkaitan Ilmu Kalam yang

umumnya hebat dalam memaparkan data masalah akidah

dalam masyarakat tanpa mampu mengutarakan penyelesaian

yang mendasar.

Makalah yang dikemukakan terjemahannya ini merupa-

kan suatu usaha untuk mengenengahkan kepada para

pembaca Melayu betapa Ilmu Kalam itu mempunyai nilai

tradisi intellektualnya yang tersendiri, di samping peranan-

nya yang tidak boleh diperlekehkan dalam mempertahankan

akidah dan menolak dakyah kekeliruan akal dalam isu-isu

keimanan. Pemahaman tentang hakikat Ilmu Kalam dari

aspek definisi, matlamat, metode, topik perbincangan dan

kedudukannya dalam rangkaian ilmu-ilmu Islam diharap

mampu memberikan suatu persepsi yang lebih adil

terhadap kepentingan dan kedudukan Ilmu Kalam dalam

ilmu-ilmu semasa, setidak-tidaknya dalam tradisi pengajian

Islam.

Fendahuluan

Perbahasan ini cuba mengetengahkan takrif asas Ilmu

Kalam, tabiat perbahasan dan kedudukan Ilmu Kalam dalam

tradisi ilmu-ilmu Islam serta peranannya yang berupa

tonggak kepada perkembangan dan kemajuan Ilmu Kalam

itu sendiri. Persoalan-persoalan ini akan dilihat dari pelbagai

perspektif, dari dalam dan dari luar skop ilmu tersebut, dan

dalam lingkungan zaman yang berlainan, agar ia dapat

memberikan suatu gambaran yang jelas tentang kepel-

bagaian bentuk, dimensi serta peringkat-peringkat perkem

bangan Ilmu Kalam, walaupun secara umum. Pendekatan

sebegini lebih baik jika dibandingkan dengan pendekatan

yang hanya memfokuskan kepada sesuatu takrif tertentu

dan menganalisisnya dari sudut lafaz dan istilah, sebagai-

mana yang terdapat dalam tradisi al-hawdshi (super-

commentary), yang bukan sahaja tidak mampu mengupas

persoalan ini secara mendalam bahkan menyekat per

kembangan akal dalam mengkaji persoalan-persoalan

tersebut dari sudut-sudut dan aliran-aliran yang berbagai.

Pendekatan yang dikemukakan di sini bertujuan

mengenengahkan suatu pengenalan dasar bagi ilmu ini,

yang juga merupakan matlamat utama kajian ini secara

keseluruhannya. Pengenalan ini, walaupun masih belum

cukup memadai dalam usaha memahami ilmu ini secara

menyeluruh, bahkan memang diakui bahawa kajian-kajian

yang mendalam tentang topik-topik utama Ilmu Kalam serta

perbahasan-perbahasannya masih perlu dilakukan, namun

usaha ini sekurang-kurangnya diharapkan dapat mem-

bangkitkan selera para pengkaji untuk mengkaji dengan

lebih terbuka dan perihatin terhadap bidang ilmu ini, insya-

Allah.

a. Takrif Ilmu Kalam

Kajian tentang hukum-hukum akidah dalam Syariah Islam

atau tentang prinsip-prinsip universal keagamaan (al-usul al-

diniyyah al-kulliyyah) dalam Islam dikenali dengan nama Ilmu

Kalam, Usuluddin, al-Fiqh al-Akbar, Ilmu Tauhid atau Ilmu

'Aqa'id Islamiyyah. Makalah ini bertujuan untuk men-

takrifkan ilmu yang dikenali dengan pelbagai nama di atas

dengan membentangkan sebilangan takrif-takrif ilmu

tersebut yang dikemukakan oleh sesetengah ulama' dari

kalangan mutakallimun dan lainnya. Ini bertujuan untuk

mengetahui tabiat dan ciri-cirinya berdasarkan kefahaman

dan penelitian ilmiah terhadap takrif-takrif tersebut. Untuk

membantu memperolehi kefahaman yang lengkap tentang

takrif-takrif tersebut, sorotan-sorotan berkenaan topik,

matlamat dan perbahasan-perbahasan penting Ilmu Kalam

serta hubungannya dengan ilmu-ilmu agama yang lain akan

turut dibentangkan dalam makalah ini.

Namun begitu, penulis dalam masa yang sama sedar

bahawa percubaan awalan untuk mencapai matlamat di atas

dan apa yang penulis kemukakan di sini - untuk menjelaskan

hakikat Ilmu Kalam - bukanlah suatu Ta'rif Hakiki (al-hadd

al-haqiqi), sebagaimana yang dibincangkan oleh ulama'

Mantik, namun ia hanyalah suatu Ta'rif bi al-Rasm (Ta'rif bi

al-Rasm) sahaja. Ini kerana Ta'rif Hakiki atau pengetahuan

tentang inti pati ilmu ini, atau sebarang ilmu lain, hanyalah

akan diperolehi setelah dicapai pengetahuan yang lengkap

tentang masalah-masalah serta perbahasan-perbahasan ilmu

tersebut secara keseluruhannya. Berikut dikemukakan takrif-

takrif penting Ilmu Kalam yang dikemukakan oleh para

ilmuwan Islam.

Takrif Pertama

Takrif terawal Ilmu Kalam yang sampai kepada kita ialah

takrif yang dikemukakan oleh salah seorang imam mujtahid

pada kurun kedua Hijrah iaitu Imam Abu Hanifah (150 H.),

pengasas mazhab fiqh yang terkenal (Mazhab Hanafi) yang

juga menduduki kedudukan yang tinggi di kalangan ulama'

Ahli Sunnah dalam pengasasan "Ilmu Kalam", atau Ilmu al-

Fiqh al-Akbar sebagaimana yang digelar oleh beliau sendiri,

rahimahulldh. Salah seorang pengikut mutakhirnya

meriwayatkan bahawa beliau dalam setengah risalahnya

pernah berkata, yang antara lain boleh disimpulkan seperti

berikut:

Ketahuilah bahawa al-ficjh dalam Usuluddin lebih

utama dari al-fiqh dalam cabang hukum-hakam [...],

sesungguhnya al-fiqh adalah pengetahuan jiwa

terhadap apa yang harus baginya [mengetahuinya]

dan apa yang wajib ke atasnya [melaksanakannya]

dari persoalan-persoalan akidah dan amalan, [...] apa

yang berkaitan dengan persoalan akidah dari perkara

ini ialah al-Fiqh al-Akbar, manakala apa yang berkaitan

dengan persoalan amalan ialah Fiqh.1

Takrif ini mengandungi beberapa perkara menarik

untuk diperhatikan:

i- la mengangkat kedudukan ilmu yang mengkaji hukum-

hakam syarak yang berkaitan dengan masalah pegangan

akidah - yang beliau namakan sebagai al-Fiqh al-Akbar; suatu

penamaan yang mempunyai ciri keisti-mewaannya tersendiri

- mengatasi kedudukan Ilmu Fiqh atau ilmu yang mengkaji

hukum-hakam amali yang bersifat furu'. Ini berlandaskan

hakikat bahawa ilmu yang akhir ini (Ilmu Fiqh) terbina di

atas asas kesahihan pegangan tentang usuluddin, yang

merangkumi persoalan mengenal Penggubal Syari'at (Allah

SWT), mengetahui kesahihan penurunan syari'at serta

[menyedari] kewajiban seseorang mukallaf itu beriltizam

dengannya. Oleh yang demikian, akidah dianggap sebagai

"usul", manakala Fiqh pula dianggap sebagai "cabang".

1 Al-Bayadi, Kamal al-Din Ahmad (1949), Ishdrdt al-Muram min 'Ibdrat

al-lmdm,'Kaherah: Mustafa al-Halabi, h. 28-29. Teks Arabnya ialah

seperti berikut:

jLUjJL jLcj Uj 1/5"^! *lai\ y* CjL

ii- Takrif ini membezakan di antara dua ilmu di atas (iaitu

al-Fiqh al-Akbar dan Fiqh) berdasarkan perbezaan tabiat

hukum-hakam syara' yang merupakan skop perbahasan

kedua-dua ilmu ini. Ilmu yang berkaitan dengan hukum-

hakam dari jenis pertama (hukum-hakam akidah) ialah al-

Fiqh al-Akbar atau Kalam, dan ilmu yang berkaitan dengan

jenis kedua ialah Fiqh.

iii- Sesungguhnya ilmu tentang kedua-dua jenis hukum ini;

iaitu prinsip-prinsip akidah dan hukum-hakam fu.ru' yang

bersifat amali, hendaklah didirikan di atas hujah yang jelas

dan dalil yang benar; sama ada sumber dalil tersebut adalah

dari syara' ataupun dari sumber akal yang diintisarikan dari

syara' atau yang selaras dengannya. Ini perlu demi melayak-

kannya dianggap, oleh Imam ini, sebagai; 'kefahaman jiwa'

(fiqh al-nafs) terhadap apa yang patut baginya (menge-

tahuinya) dan apa yang wajib ke atasnya (melaksana-

kannya). Berdasarkan fakta ini, al-Bayadi, pendokong

mazhab Hanafi mutakhir telah merumuskan dari segugusan

kata-kata imamnya itu takrif berikut:

Al-Fiqh al-Akbar ialah pengetahuan jiwa manusia,

berlandaskan dalil-dalil, tentang prinsip-prinsip

pegangan keagamaan yang sah baginya dan yang

wajib ke atasnya.2

iv- Seterusnya kami akhiri ulasan terhadap takrif awal Ilmu

Kalam ini - yang ukuran perbezaannya (iaitu dengan disiplin

ilmu-ilmu lain) dilihat dari sudut tabiat hukum-hakam syara'

atau persoalan-persoalan yang dikaji dalam ilmu tersebut -

dengan suatu pemerhatian bahawa takrif ini telah mem-

pengaruhi segolongan ulama' kalam terkemudian, yang

mempunyai hubungan dengan warisan Imam agung ini

seperti al-Nasafi al-Maturidi (520 H.), di mana beliau dalam

kitab al-'Aqa'id al-Nasafiyyah dan al-Taftazani, komentator

kitab tersebut, menegaskan [takrif Ilmu Kalam] sebagaimana

yang dapat disimpulkan seperti berikut:

Ibid., h. 30. Teks Arabnya ialah:

Sesungguhnya di antara hukum-hakam syara' ada

yang berkaitan dengan cara beramal dan dinamakan

'cabang' (far'iyyah) dan 'amali' ('amaliyyah); dan ada

yang berkaitan dengan akidah dan dinamakan

sebagai 'asal' ('asliyyah) dan 'kepercayaan'

(i'ticjddiyyah). Sesungguhnya mereka (para ulama')

menamakan ilmu yang menghasilkan pengetahuan

hukum-hakam amali berdasarkan dalil-dalilnya yang

terperind sebagai 'Fiqh', dan ilmu yang menghasilkan

pengetahuan tentang akidah berdasarkan dalil-

dalilnya sebagai 'Kalam'.3

Roh atau pengaruh mazhab Hanafi ini dapat dilihat juga

pada al-Kamal bin al-Hummam dalam bukunya ai-Musdyarah

yang berkata:

Sesungguhnya Kalam adalah pengetahuan jiwa

manusia terhadap apa yang wajib baginya (menge-

tahuinya) tentang akidah yang dinisbahkan kepada

agama Islam berdasarkan dalil-dalil.4

Dari sini pengarang buku al-Musamarah, shark kepada

buku al-Musayarah di atas merumuskan bahawa takrif ini

diambil dari kata-kata Abu Hanifah r.a.5

Takrif Kedua

Apabila kita beralih ke kurun keempat Hijrah, kita dapati

seorang ahli falsafah yang masyhur iaitu Abu Nasr al-Farabi

(m. 339 H.) mentakrifkan Ilmu Kalam, dalam usaha beliau

mengklasifikasikan ilmu-ilmu pengetahuan zamannya dalam

3 Lihat al-Taftazani, Sa'd al-Din (t.t.), Shark al-'Aqa'td al-Nasafiyyah,

Karachi: Nur Muhammad, h. 4 dan seterusnya. Teks Arabnya ialah:

jj U

Teks Arabnya ialah:

Kamal al-Din ibn Abi Sharif, al-Musamarah Sharh al-Musayarah,

Kaherah: al-Sa'adah, h. 10.

8

karya beliau 'Ihsd' al-'Ulum, di mana al-Farabi turut

membezakan di antara Ilmu Kalam dan Fiqh, tetapi ber-

landaskan asas yang berlainan, katanya:

'Kesenian' (sind'ah) Kalam menjadikan manusia

mampu untuk mendokong pandangan-pandangan

dan perbuatan-perbuatan tertentu yang ditegaskan

oleh Allah SWT (WddV al-Millah6) dan [dalam masa

yang sama mampu] membuktikan kepalsuan aliran

yang menyalahinya. la juga terbahagi kepada dua

bahagian; satu bahagian berkaitan dengan aspek teori

{al-'ara') dan satu bahagian lagi berkaitan aspek

perlakuan (al-af'dl). la bukan Fiqh kerana Fiqh

mengambil pandangan-pandangan dan perlakuan-

perlakuan yang telah ditegaskan oleh Allah SWT

(WddV al-Millah) sebagai suatu yang pasti dan

menjadikannya sebagai dasar-dasar, seterusnya

mengeluarkan dari dasar-dasar tersebut perkara-

perkara yang terlazim darinya [...] manakala

seorang mutakallim mendokong perkara-perkara yang

dipergunakan oleh seorang facjih sebagai dasar, tanpa

dia mengeluarkan darinya perkara-perkara lain.7

Keistimewaan takrif ini, yang boleh dikatakan hanya

dipelopori oleh al-Farabi, adalah dari aspek-aspek berikut:

Al-Farabi dalam takrifnya ini menggunakan istilah 'Pengasas Agama'

(Wadi' al-Millah) untuk merujuk kepada Allah SWT selaku Tuhan yang

mewahyukan agama Islam kepada manusia. Penggunaan istilah ini
mungkin berhijuan menjadikan takrif yang dikemukakan ini terpakai
bukan sahaja untuk Islam, namun boleh digunapakai untuk mana-

mana agama atau pegangan kepercayaan yang dicipta dan diasaskan

oleh mana manusia atau tuhan - [penterjemah].

Al-Farabi, Abu Nasr (1968), Ihsd' al-'Ulum, ed. 'Uthman Amin,
Kaherah: Maktabah al-Anglo al-Misriyyah, h. 69-70. Tel* Arabnya:

<2iJl 0*4 -^ill jjp

yS- ^

i- Al-Farabi, sebagaimana yang diamati oleh Syeikh

Mustafa 'Abd al-Raziq:

"bukanlah bermaksud untuk menerangkan tentang

Ilmu Kalam Islam dan perbezaannya dengan ilmu

Fiqh menurut istilah ulama' Islam, sebaliknya tujuan

beliau ialah memperkatakan tentang ilmu-ilmu ke-

agamaan secara amnya di mana beliau kategori-

kannya kepada dua kelompok ilmu; pertama, kelom-

pok yang mengkaji apa yang menjadikan manusia

mampu untuk mengeluarkan [sesuatu hukum] dari

nas-nas agama yang dipetik dan diterima secara

pasti, dan sekelompok lagi ialah yang mengkaji apa

yang menjadikan manusia mampu mendokong

akidah dan hukum-hakam yang didatangkan oleh

agama serta mampu menyatakan kepalsuan segala

apa yang mencanggahinya dengan dalil-dalil akal."8

Al-Farabi, berdasarkan hakikat ini, memang mengetahui

kajian-kajian berkaitan ketuhanan (al-Lahutiyyah) atau

Theologi ataupun pemikiran keagamaan yang biasa ber-

kembang di bawah naungan mana-mana agama atau sistem

kepercayaan, dan inilah apa yang beliau maksudkan dengan

perkataan millah,9 iaitu demi mengithbatkan kesahihan

pernyataan-pernyataan [keagamaan] dan hukum-hakamnya,

serta mempertahankannya (iaitu pernyataan dan hukum-

hakan tersebut) dengan dalil-dalil 'akli dan nakli.

ii- Takrif ini, walaupun ia menyamai takrif sebelumnya

dari aspek pembahagian kajian-kajian yang berkaitan

dengan nas dan hal-ehwal keagamaan kepada dua bahagian;

Fiqh dan Kalam - iaitu tanpa kita lihat kepada ilmu-ilmu

yang hanya menumpukan aspek periwayatan dan penukilan

nas-nas tersebut - namun takrif ini membezakan di antara

keduanya (Fiqh dan Kalam) bukan di atas asas bahawa

hukum yang dikaji dalam kedua-dua ilmu itu berbentuk

teori atau amali, tetapi berdasarkan tujuan pengkajian;

8 'Abd. al-Raziq, Mustafa (1959), Tamhid li Tar'ikh al-Falsafah al-
\slamiyyah, Kaherah: Matba'ah al-Lajnah al-Ta'lif wa al-Tarjamah wa

al-Nashr, h. 259.

9 Lihat al-Farabl, Abu Nasr (1965), Kitab al-Mitlah, Beirut, (pendahuluan)

10

sekiranya ia bertujuan mengeluarkan hukum-hakam baru

dari hukum asal, maka ia adalah 'Fiqh' dan sekiranya

tujuannya adalah untuk memperkukuhkan hukum-hakam

asal (al-ahkdm al-asliyyah) dengan dalil-dalil yang baru atau

menolak kekeliruan yang ditimbulkan oleh pembantah

mengenainya, maka ia adalah 'Kalam'. Kedua-dua ilmu ini,

Fiqh dan Kalam, menurut al-Farabi mengandungi hukum-

hakam teori dan amali (iaitu pandangan dan perbuatan

tertentu) dan kedua-duanya adalah berasaskan nas-nas asal.

Akal digunakan sama ada dalam proses mengeluarkan

hukum ataupun mempertahankannya. Pandangan al-Farabi

ini, sebagaimana yang dapat diperhatikan, menunjukkan

bahawa peranan akal dalam Ilmu Kalam lebih jelas

berbanding dengan peranannya dalam Fiqh.

iii- Al-Farabi membezakan di antara dua aspek dalam

Ilmu Kalam itu sendiri: Pertama ialah aspek positif yang

menjurus kepada matlamat mengithbatkan akidah dan

hukum-hakam yang terkandung dalam agama (nullah)

dengan pelbagai dalil, dan kedua ialah aspek negatif yang

menjurus kepada membuktikan kepalsuan semua aliran yang

menyalahi atau bertentangan dengannya. Kesan pembaha-

gian aspek ilmu Kalam ini dapat dilihat kemudiannya pada

tokoh-tokoh seperti al-Ghazali dan Ibn Khaldun, walaupun

al-Ghazali lebih memfokuskan kepada peranan negatif Ilmu

Kalam berbanding dengan Ibn Khaldun yang lebih

cenderung menghimpunkan di antara keduanya.

iv- Seterusnya takrif falsafi bagi Ilmu Kalam ini

kelihatan beradun dengan semangat Muktazilah, sebagai

mana yang dinyatakan oleh Abu Hayyan al-Tawhldi (w 400

H.), seorang sasterawan yang berkecimpung dalam kedua-

dua bidang Falsafah dan Kalam. Beliau berkata:

"Adapun Fiqh, sesungguhnya perbahasannya berkisar

sekitar persoalan halal dan haram dan [sekitar]

mengkaji-selidik sebab-sebab (al-'ilal) bagi sesuatu

permasalahan dan hukum-hakam. Manakala Ilmu

Kalam, sesungguhnya ia adalah suatu bab dari

penyelidikan tentang Usuluddin di mana kajian-

kajiannya, yang berasaskan akal semata-mata, ber

kisar sekitar 7 persoalan konsep baik (Tahsin), buruk

11

(Taqbih), persoalan Ihalah10 dan Tashih11 ... dan topik-

nya ini hampir sama dengan topik Fiqh. Perbin-

cangan tentang kedua topik ini ada persamaannya

(mushtarik), walaupun dari aspek yang lain terdapat

kelainan dan perbezaan di antara keduanya..."'2

Takrif Ketiga

Seterusnya apabila kita tiba di permulaan kurun keenam

Hijrah, kita dapati al-Ghazali (m. 505H.) seorang mutakallim

al-Asy'ari yang berkecenderungan tasawuf berbicara

tentang Ilmu Kalam dalam karyanya al-Munqidh Min al-Dalal,

katanya:

"... sesungguhnya matlamatnya ialah menjaga akidah

Ahl al-Sunnah dan mengawasinya dari penyele-

wengan (tashwhh) golongan yang bid'ah (ahl al-bid'ah)

[...] ya, tatkala kesenian Ilmu Kalam berkembang

dan banyak penglibatan [ulama] dalamnya [...]

para mutakallimun cenderung melampaui batasan al-

Sunnah dengan mengkaji hakikat-hakikat benda dan

terlibat dalam kajian tentang jawdhir13 dan 'a'ratp4 serta

hukum-hukumnya, namun apabila perkara ini bukan-

10 la mungkin bermaksud mempertahan dan memperjelaskan akidah

dengan hujah-hujah dan penjelasan-penjelasan tertentu - [penterjemah].

11 Ini mungkin bererti persoalan memperbetulkan penyelewengan-

penyelewengan berkaitan akidah sama ada dari aspek kefahaman

mahupun penghujahan - [penterjemah].

12 Mustafa Abd al-Raziq, Tamhid, h. 258. Lihat juga Zakaria Ibrahim

(t.t), Abu Hayydn al-Tawhidi Adib al-Falasifah wa Faylasuf al-Udabd',

Kaherah, (Silsilah 'A'lam al-'Arab), h. 40. Teks Arabnya:

(Jp Uj .fli^Vlj L-UiJl J JLJi jL^I oaj fl>lj J">U-I Ox J\i ^IJ tiiJl W

j JiJl J^- Js. 4J >Jl jjo, ^ J_^l j

jawahir atau kata tunggalnya jawhar (Inggeris: substance) dalam istilah

falsafah digunakan dengan pelbagai maksud antaranya ialah: 1)

Kewujudan yang wujud dan berganrung pada dirinya (al-mawjud al-

qa'im bi nafaihi), sama ada ianya kewujudan baru (hddith) mahupun

kewujudan qadini, lawannya ialah 'arad; 2) Suatu zat yang menerima

sifat-sifat yang berlawanan atau bertentangan; 3) Suatu hakikat atau

mdhiyyah (quiddity) yang apabila ia wujud di alam zahir (ft al-a'yan) ia

12

lah merupakan matlamat sebenar ilmu mereka itu,

maka perbincangan mereka tidak mencapai matlamat

akhirnya. Maka tiada terhasil dari perbincangan

mereka itu sesuatu yang mampu melenyapkan secara

keseluruhan segala kegelapan kehairanan yang terbit
dari perselisihan [pendapat] manusia (iaitu mengenai

isu-isu kalamiyyah). Saya tidak menyatakan bahawa

hal ini terlalu sukar untuk berlaku pada orang lain,

sebaliknya saya tidak syak lagi bahawa hal ini

memang telah terjadi pada suatu kelompok..."15

tidak wujud pada suatu lokasi atau tempat (mawdu1); 4) Kewujudan

yang tidak memerlukan tempat untuk ia menempatinya, lihat Jamil
Saliba (1982), al-Mu'jam ai-Falsafi, Beirut: Dar al-Kitab al-Lubnaniyyah
dan Kaherah: Dar al-Kitab al-Misrf, 1: 424. Bandingkan dengan al-
Ghazali (1990), Mi'yar al-'Ilmfi al-Manticj, dengan sharh A. Shams al-
Din, Beirut: Dar al-Kutub al-'Ilmiyyah, h. 291. [Penterjemah]

'A'rdd atau kata tunggalnya 'arad (Inggeris: accident) boleh diertikan

sebagai: 1) suatu yang berupa lawan kepada jawhar. Ini kerana jawhar

ialah apa yang wujud dengan dzatnya dan ia tidak berhajat kepada
sesuatu selain dzatnya untuk wujud. Manakala 'arad ialah suatu yang

berhajat kepada benda lain untuk ia wujud. Sebagai contoh, suatu
jisim itu adalah jawhar yang wujud dengan dzatnya, manakala warna

itu adalah 'arad kerana ia tidak wujud melainkan pada jisim tersebut.
Jadi, segala sesuatu yang bertempel pada jawhar sama ada ia adalah
warna, perisa, rasa dan sebagainya, ia adalah 'arad kerana semua ini

tidak mungkin wujud dengan sendirinya (tanpa bergantung kepada
benda lain); 2) Sesuatu yang lawan kepada hakikat atau mahiyyah. Ia
adalah suatu yang tidak termasuk dalam unsur-unsur pewujudan
tabi'i sesuatu benda atau dzat. Ini seperti berdiri dan duduk bagi
manusia, kedua-duanya bukanlah termasuk dalam pewujudan hakikat

atau mahiyah manusia (dengan maksud kewujudan seorang manusia
tidak terjejas dengan wujud atau tidak wujudnya kedua-dua 'arad di
atas), lihat Jamil Saliba, Ibid., 2:69. Bandingkan dengan al-Ghazali
(1990), Mi'yar al-'Ilm, h. 292. [Penterjemah]

Al-Ghazali, Abu Hamid (1962), al-Munqidh min al-Dalal, ed. 'Abd
Halim Mahmud, Kaherah, h.132-137. Teks asalnya:

II ^ ...IpjJI JaI J^jX ^ L^-ly-j S^Jl Jftl i±J& Jii^ 4,^. Ulj ...

1- Pandangan-pandangan ini, yang juga ditegaskan oleh

al-Ghazali dalam karya-karyanya yang lain,16 adalah lebih

berupa kritikan atau analisis objektif terhadap Ilmu Kalam;

iaitu dari aspek faktor-faktor kemunculannya serta per-

kembangannya; dari [sekadar untuk] membela akidah dan

menolak segala kekeliruan di sekitarnya sehinggalah ia lahir

sebagai suatu pengkajian menyeluruh tentang kewujudan (al-

'wujud) demi tujuan menjaga akidah dan sekaligus mem-

bentenginya [dari kepalsuan]; dari aspek peranannya iaitu

sebagai pembela akidah dan bukannya untuk melahirkan

akidah atau menguatkannya; dari aspek metodenya yang

rasional dan logik yang sememangnya tidak sesuai [diguna-

kan] untuk semua golongan manusia sebaliknya [hanya

sesuai] untuk sesetengah dari mereka sahaja.

ii- Namun begitu, apa yang menarik perhatian di sini

ialah al-Ghazali membicarakan tentang Kalam seolah-olah ia

hanyalah suatu fenomena Sunni sedangkan Kalam merang-

kumi pelbagai aliran dan usaha [ilmiah] yang matlamatnya

bukan semestinya demi "mengawasi akidah Ahl al-Sunnah

dan menjaganya dari penyelewengan golongan yang sesat".

Al-Ghazali di sini mungkin memperkatakan tentang Kalam

yang dipraktik oleh beliau sendiri atau beliau mungkin

bermaksud menolak pandangan golongan tertentu dari

kalangan Ahl al-Sunnah yang berpendapat bahawa memang

Kalam tidak diperlukan, lalu beliau menerangkan asas-asas

keperluannya yang praktikal (dawd'ihi al-wacji'iyyah), dan ini

juga mungkin merupakan rahsia di sebalik penegasan beliau

terhadap aspek negatif ilmu ini.

iii- Dengan takrif ini, al-Ghazali boleh dianggap sebagai

pendefinisi yang lebih spesifik dalam mentakrif Ilmu Kalam

berbanding takrif-takrif yang disebut sebelum ini. Ini jelas

dari apa yang beliau sebut pada awal kitabnya Ihyd', dalam

bab kedua dari 'Kitab al-'Ilm':

Lihat al-Ghazali, Abu Hamid (t.t-), al-lqtisad fi al-S'tiqad, Kaherah: al-

Matba'ah al-Mahmudiyyah al-Tijariyyah, h.13 dan h. 19, dan dalam

Ihya' 'Ulum al-Din, Kaherah, bab Qawa'id al-'Aqa'id, j. 1: h. 89 dan

seterusnya.

14

Manusia berselisih pendapat tentang ilmu yang

diwajibkan ke atas setiap Muslim ... maka berkata

Mutakallitnun: 'ia adalah Ilmu Kalam sebab dengan-

nyalah manusia akan memahami tauhid dan menge-

tahui zat Allah SWT dan sifatnya...17

Takrif Keempat

Kemudian pada kurun-kurun yang seterusnya, iaitu dari

kurun ketujuh hingga kurun kesembilan Hijrah, kita dapati

beberapa takrif yang menekankan kedua-dua aspek; aspek

positif dalam Ilmu Kalam, iaitu yang bertujuan menetapkan

pegangan-pegangan keagamaan (al-'aqa'id al-diniyyah) dan

aspek negatifnya yang menjurus kepada [usaha] menolak

segala kesamaran mengenainya. Di samping itu, takrif-takrif

ini juga menekankan bahawa pada realitinya ia mencakupi

kesemua aliran yang menisbahkan dirinya kepada Islam

atau aliran yang menyandarkan pandangan-pandangan

peribadi mereka kepada Islam, walaupun ianya tidak benar,

dan ia tidak terhenti hanya pada mendokong pendapat-

pendapat Ahl al-Sunnah semata-mata sebagaimana yang

disebut oleh Imam al-Ghazali dalam teks yang dikemuka-

kan sebelum ini. Di antara takrif-takrif tersebut ialah:

i- Takrif al-Baydawi al-Asy'ari:

Ilmu Kalam ialah ilmu yang mana manusia mampu

dengannya untuk menetapkan pegangan-pegangan

keagamaan, dengan mengemukakan hujah-hujah ke

atasnya (bagi mengithbatkannya) dan menolak

kesamaran-kesamaran [berkaitan] darinya.18

Jelas dari takrif ini bahawa matlamat Ilmu Kalam ialah

demi mewujudkan suatu keupayaan ilmiah kepada pengkaji-

nya untuk menetapkan pegangan-pegangan yang didatang-

kan oleh wahyu serta dalam masa yang sama mampu mem-

pertahankannya.

17 Al-Ghazali Ihya', 1: 14-15.

18 Al-Baydawi (1323H.), al-Tawali' bi Sharh al-Mir'ashi, Kaherah, h. 4.

Teksnya ialah:

a..\M fiij 14*1* p>d-\ il^l; iJ-ojJl JJUnJi CjLjJ ^Js- A*-" j-Uaj *1p

ii- Seterusnya al-'Iji (756H) memperkukuhkan pan-

dangan di atas dengan katanya:

Kalam ialah ilmu yang mana seseorang itu mampu

dengannya menetapkan akidah keagamaan, dengan

mengemukakan hujah-hujah dan menolak kesamaran-

kesamaran. Apa yang dimaksudkan dengan 'akidah'

di sini ialah yang merujuk kepada zat akidah itu

sendiri dan tidak termasuk amalan, manakala sifat

'keagamaan' pula merujuk kepada agama nabi

Muhammad s.a.w. Sesungguhnya golongan pem-

bantah [dalam hal-hal akidah ini] tidak kami keluar-

kan mereka dari kelompok ulama' Kalam, walaupun

kami sangkal dan tolak pandangan mereka...19

Dengan demikian, pengkajian dalam Ilmu Kalam turut

merangkumi mazhab-mazhab yang bid'ah, walaupun ianya

terbukti salah setelah dinilai, selagi golongan yang ber-

pegang dengan pandangan sedemikian - disebabkan

kekeliruan yang menyelubungi mereka - menisbahkan

pandangan tersebut kepada agama Islam.

iii- Al-Jurjani (816H.) pula menambah serta mem-

perjelaskan lagi [takrif Ilmu Kalam] dengan membanding-
kan di antara Fiqh dan Kalam dari satu sudut dan di antara

Kalam dan Falsafah dari sudut yang lain. Beliau berkata

dalam kitabnya al-Ta'rifdt:

Fiqh [...] ialah ilmu tentang hukum-hakam syarak

yang amali, yang diperolehi dari dalil-dalilnya yang

terperinci. Manakala Kalam ialah ilmu yang mengkaji

persoalan berkaitan Zat dan Sifat Allah SWT serta

hal-hal Kewujudan Mungkin (al-Mumkindt) seperti

asal kejadian (al-Mabda') dan Hari Kebangkitan (al-

Ma'dd) berlandaskan kanun Islam [...] dan kenyataan

19 Al-'Iji, 'Idd al-Din (1386H.), Al-Mawaqif bi Sharh al-jurjani, al-

Qustantiniyyah, h. 14-15. Teks Arabnya ialah:

16

akhir ini (iaitu berlandaskan kanun Islam) memisah-

kannya dari metafizik (al-'llm al-'Ilahi) bagi golongan
ahli falsafah.20

iv- Seterusnya kita dapati Ibn Khaldiin (807H.), seorang

ahli falsafah sosial dan sejarahwan sezaman dengan al-

Jurjani, menghimpunkan di antara pandangan 'kompre-

hensif (nazrah shdmilah) tentang Ilmu Kalam ini dan

pandangan al-Ghazali di mana beliau mentakrifkan Ilmu

Kalam sebagai:

Ilmu yang mengandungi penghujahan-penghujahan

tentang pegangan-pegangan keimanan berdasarkan

dalil-dalil akal dan penyangkalan ke atas golongan-

golongan yang menyeleweng dalam hal-hal akidah.21

Pandangan yang hampir sama dengan pandangan ini

turut diperkatakan oleh para ilmuwan kurun-kurun berikut-

nya seperti al-Tahanawi dalam kitabnya Kashshdf,72 al-Sanusi

dalam Muqaddimahnya,23 al-Bajuri dalam Risdlahnya24 dan al-

Mayhi dalam shark beliau ke atas Manziimahnya.25

Takrif Kelima

Pada kurun akhir ini, iaitu kurun keempat belas Hijrah, kita

dapati Sheikh Muhammad 'Abduh (1323H./1905M.) men-

20 Dinukil dari Sheikh Mustafa 'Abd al-Raziq dalam al-Tamhid, h. 258.
Teks asalnya ialah:

J,U;

Ibn KhaldGn, 'Abd al-Rahman (t.t.), al-Muqaddimah, Kaherah: al-

Maktabah al-Tijariyyah al-Kubra, h. 400. Teks asalnya ialah:

Lihat Sheikh 'Abd al-Raziq, al-Tamhid, h. 263-264.

Al-Sanusi (t.t.), al-Sanusi bi Shark al-Bayjurl, Kaherah, h. 12.

Lihatal-Shabrawi (t.t), al-Qawl al-Mufid Shark Risalah al-Tamhid ti al-

Bajuri, Kaherah: Matba'ah 'All Sabih, h. 10.

Lihat al-Mayhi (t.t.), Hasltiyah 'aid Manzitmal al-jawhar al-Faridfi 'Aaa'id

al-Tawhid, Kaherah, h. 11.

17

takrif ilmu ini pada pendahuluan Risdlahnya yang masyhur

sebagai:

Ilmu yang mengkaji persoalan wujud Allah SWT dan

segala sifat yang wajib diithbatkan kepadaNya, sifat

yang harus bagiNya dan sifat yang wajid dinafikan

datiNya SWT, di samping persoalan-persoalan

berkaitan para rasul dan sifat-sifat yang wajib bagi

mereka, sifat yang harus dinisbahkan kepada mereka

dan sifat yang tertegah dari dikaitkan dengan mereka

Beliau dengan ini mentakrif ilmu ini berdasarkan topik

perbahasan ilmu tersebut atau persoalan-persoalan utama

yang dibahaskan dalamnya. Walau bagaimanapun, beliau di

sini sebenarnya tidak merangkumkan keseluruhan persoalan

yang dibahaskan dalam ilmu tersebut kerana beliau telah

mengabaikan sesetengah persoalan asas Ilmu Kalam seperti

persoalan al-Sam'iyyat misalnya yang memperkatakan

tentang persoalan Hari Kebangkitan dan perkara-perkara

yang akan berlaku selepasnya. Ini di samping pengabaian

beliau dari memperkatakan tentang aspek negatif dari

topik-topik perbincangan Ilmu Kalam.

Demi memperjelaskan lagi tabiat ilmu ini kami tambah

di sini perbincangan-perbincangan seterusnya. Dalam usaha

menyimpulkan takrifan ilmu ini kita boleh nyatakan

bahawa: "Ilmu Kalam ialah ilmu yang mengkaji hukum-

hakam syarak berkaitan akidah yang menyentuh persoalan

ketuhanan atau kenabian atau perkara-perkara yang

didengar [dari sumber wahyu] (al-Sam'iyydt) dengan tujuan

untuk membuktikan kebenarannya dan menolak kekeliruan-

kekeliruan [berkaitan] darinya". Takrif sebegini sekali gus

menjelaskan persoalan-persoalan penting ilmu ini atau skop

kajiannya, iaitu merangkumi ketiga-tiga bidang asas;

Muhammad 'Abduh (1960), Risalah al-Tawhid, Kaherah, h. 4. Teks

asalnya ialah:

i 01 jj£ Uj ^ j

•■■ 01 jj£ L«_j aJ* I^Jj^j 01 i_-j£ Uj t}j~~J\ ^j '4^ ^i 01

Ketuhanan, Kenabian dan Perkara-perkara ghaib sebagai-

mana biasanya diterangkan sejak dahulu, walaupun tidak

dinafikan kedapatan sesetengah para ilmuwan mutakhir

yang menyusun persoalan-persoalan ini dengan tiga

pembahagian baru, iaitu mereka kata: lanya merangkumi

persoalan-persoalan yang berkaitan dengan Allah SWT,

Alam dan Manusia.

Sebagai menyempurnakan faedah di sini dikemukakan

analisis bagi salah satu daripada takrif-takrif yang tersebut

di atas, iaitu takrif al-'Iji dalam kitab al-Mawaqif, sebagai-

mana yang dikemukakan oleh al-Tahanawi dalam al-

Kashshdf.

la adalah ilmu yang seseorang itu mampu bersama-

nya mengithbatkan akidah keagamaan kepada orang

lain dengan mengemukakan hujah-hujah dan menolak

kesamaran-kesamaran.27

Kata al-Tahanawi:

Maka yang dimaksudkan dengan 'ilmu' di sini ialah

maknanya yang umum atau ia adalah suatu pem-

benaran (al-tasdiq) yang mutlak agar merangkumi

pemahaman yang salah tentang sebarang akidah dan

pendalilan-pendalilan ke atasnya. Ia juga mungkin

dimaksudkan sebagai 'apa yang diketahui' (al-

ma'lum), namun secara yang agak sukar [difahami],

iaitu dengan mengatakan bahawa: 'ilmu' itu ialah 'apa

yang diketahui (al-ma'lum) yang mana manusia

mampu dengannya, iaitu dengan ilmu tentangnya ....

dan seterusnya'. Kemudian, dalam ungkapan

'mampu' (al-iqtiddr), wujudnya pemakluman tentang

'kemampuan yang sempurna', dan dengan menyebut

'kebersamaan' (iaitu perkataan 'bersamanya') ia

berupa pernyataan tentang 'kebersamaan yang

berterusan', maka takrif ini menepati 'ilmu tentang

kesemua akidah, dengan segala dalil yang terhenti

pengithbatan akidah tersebut padanya serta peno-

27 Teks Arabnya ialah:

\f_\< jyJl ,1s- 4-jjJl JJU.JI OjLjI yip 4jf jJ^j As-

lakan kesamaran-kesamaran mengenainya', kerana

sesungguhnya kemampuan [untuk melaksanakan

tugas] pengithbatan itu wujud bersama ilmu ini dan

bukan bersama ilmu tentang kaedah-kaedah semata-

mata, iaitu kaedah-kaedah yang dikeluarkan darinya

format-format pendalilan (suwar al-dald'il) semata-

mata [...] Dan pada pemilihan perkataan 'mampu'

berbanding perkataan 'mengithbat' ialah petunjuk

bahawa berlakunya pengithbatan [akidah] itu bukan-

lah suatu yang pasti dalam ilmu ini. Dan pada

pemilihan perkataan 'bersamanya' (ma'ahu) berban

ding perkataan 'dengannya' (bihi), walaupun ung-

kapan ini digunakan secara meluas, ialah suatu

pernyataan untuk menafikan implikasi sebab-

musabab yang hakiki yang biasanya difahami dari

perkataan 'dengan', kerana apa yang dimaksudkan

di sini ialah suatu 'turutan tertib' yang biasa. Dan

pada pemilihan perkataan 'mengithbatkan akidah'

(ithbat al-'aqd'id) berbanding ungkapan 'meng-

hasilkannya' (tahsil) ialah demi menjelaskan bahawa

hasil (thamarah) Ilmu Kalam ialah mengithbatkannya

kepada orang lain, dan bahawa sesungguhnya

akidah itu hendaklah diambil dari syara' agar ianya

diakui, walaupun ia dianggap termasuk dalam hal-hal

yang mampu dicapai oleh akal secara bersendirian.

Di sini tidak wajar difahami perkataan 'ithbat' sebagai

'penghasilan' (al-tahs'il) dan 'pencapaian' (al-iktisdb)

kerana ini akan bererti bahawa pengetahuan tentang

akidah semata [tanpa menganutnya] tidak dianggap

sebagai 'hasil' Ilmu Kalam, dan ini jelas tidak benar

... Manakala perkataan 'hujah-hujah' dan 'kesamaran-

kesamaran' pula bukanlah bermaksud hujah-hujah

dan kesamaran-kesamaran hakiki (fi nafs al-'amr),

sebaliknya ia berdasarkan persepsi mereka yang

tampil mengithbatkannya ekoran persepsi mereka

yang salah. Berdasarkan pengertian di atas, takrif ini

membawa maksud bahawa Kalam ialah pengetahuan

tentang perkara-perkara tertentu yang mana sese-

orang itu mampu bersamanya (pengetahuan itu),

maksudnya dia mencapai, 'bersama' penguasaan ilmu

tersebut, dengan pencapaian berterusan dan biasa,

suatu kemampuan yang sempurna untuk meng-

ithbatkan pegangan-pegangan keagamaan kepada

orang lain dan mempastikan penerimaannya dengan

mengemukakan hujah-hujah dan menolak segala

kesamaran darinya. Maka, pengemukaan hujah-hujah

di sini menggambarkan wujudnya perkara yang

hendak diithbatkan, manakala penolakan kesamaran-

kesamaran itu pula menunjukkan ternafinya halangan

[yang menghalang terithbatnya akidah yang benar].28

b. Matlamat Ilmu Kalam

Manakala matlamat atau 'hasil' (thamarah) ilmu ini pula ialah

untuk menguatkan keyakinan agama menerusi pendekatan

28 Al-Tahanawi (1963/77), Kashshdf istiiahat al-'Ulum wa al-Funun,
Kaherah: al-Mu'assasah al-Misriyyah al-'Ammah li al-Ta'lif wa al-

Tarjamah wa al-Tiba'ah wa al-Nashr, 1:23. Teks Arabnya ialah:

-Jh^X iJljil JjLJ lilk- jjXtfJl jT pfty >L« ^LJL

.Jjji L, ^ JjUxJl (j^Ji ^1 Js- ^JuyJl jJaiJ 13^J'|J| ft^Uail Jb- 4^

b ^L-JI ji J] ijUl

«y l^l_j|]j jjj\ J* z^^ ojUxJl oLJl Jt. Ia\s Ijji tlialp UJb

mengithbatkan pegangan-pegangan keagamaan dengan

[mengemukakan] dalil-dalil yang muktamad dan menolak

segala kesamaran darinya, dan untuk mencapai suatu 'bakat'

(al-malakah) yang memampukannya melaksanakan semua ini.

Namun begitu, pendidikan keagamaan, pembentukan sifat

ketakutan (al-khashyah) kepada Allah SWT dan keperihatinan

berterusan (al-muraqabah) terhadapNya tidak termasuk

dalam tugas tradisi ulama' Kalam, dan aspek inilah yang

mendapat kritikan Imam al-Ghazali. Jadi matlamatnya,

dengan kata lain, ialah untuk melahirkan individu alim

Muslim yang mampu memperjelaskan hukunvhakam akidah

Islam ('ahkdm al-Isldm al-I'tiqddiyyah) dan prinsip-prinsip

pemikirannya, dengan mengemukakan dalil ke atasnya dan

membezakannya dari akidah dan prinsip-prinsip [keper-

cayaan] lain yang bercanggahan dengan Akidah Islam serta

menolak segala kesamaran darinya. Para mutakallimun

menegaskan mengenai matlamat akhir yang ingin dicapai

oleh ilmu ini sebagai: Sesungguhnya matlamat akhirnya ialah

untuk mencapai kebahagiaan di dunia dan kejayaan di

akhirat. Ini adalah merupakan matlamat terakhir bagi agama

secara keseluruhannya dan bagi segala usaha akal dan

amalan manusia.

c. Metode Ilmu Kalam

Seterusnya metode ilmu ini; ia diasaskan, secara umumnya,

di atas konsep menghimpunkan di antara metode syara' dan

metode akal. Persoalan ini akan dijelaskan secara terperinci.

Metode ini, walau bagaimanapun, berbeza dari metode

kajian falsafah tulin. Ini kerana Ilmu Kalam walaupun

bersandarkan kepada dalil-dalil akal namun natijah dalil-

dalil ini mestilah mempunyai sokongan (shahid) dari syara'

yang menyokong kebenarannya atau sebagaimana yang

disebut oleh para mutakallimun: "Ia bergantung kepada

akal sebagai sandaran (i'timddan) dan kepada syara' sebagai

pengambilkiraan (i'tidddan)". Makna inilah yang dimaksud-

kan oleh al-Jurjani ketika beliau menyebut: "di atas kanun

Islam" sebagai menjelaskan perbezaannya, dari aspek

metode, dengan kajian-kajian dan renungan-renungan

falsafah tulin.

d. Topik Perbincangan Ilmu Kalam

Manakala dari aspek topik perbincangannya, iaitu perkara

yang menjadi skop kajiannya dengan tujuan untuk men-

jelaskan segala sifat dan ciri-cirinya, sesungguhnya ia telah

berkembang seiring dengan pelbagai peringkat perkem-

bangan Ilmu Kalam yang berbeza-beza sebagaimana yang

disebut oleh al-Taftazani dalam Syarh al-Maqdsid:29 "Topik

perbincangannya ialah tentang pengetahuan (al-ma'lum)

[yang dikaji] dari aspek yang berkait dengan peng-

ithbatannya (iaitu pegangan-pegangan keagamaan)" (wa

mawdu'uhu al-ma'lum min haith yata'allaq bihi ithbatuhd). Beliau

di sini membicarakan tentang Ilmu Kalam pada zamannya.

Ini jelas apabila beliau sendiri menambah kemudiannya:

Para ilmuwan terdahulu berpendapat bahawa topik

perbincangannya ialah tentang kewujudan (al-mawjud)

sebagaimana ia, dan ilmu ini dibezakan dari Ilmu

[Falsafah] Ketuhanan (Metafizik) dari aspek di mana

kajiannya adalah berdasarkan kanun Islam [...] Dan

dikatakan juga bahawa topik perbincangannya ialah

dhdt Allah SWT semata-mata, atau termasuk dhdt

makhluk (al-mumkindt) dari aspek kebergantungannya

kepadaNya; kerana ilmu ini membincangkan

persoalan ini. Oleh kerana inilah ilmu ini ditakrifkan

sebagai ilmu yang mengkaji tentang hal-ehwal

Pencipta merangkumi Sifat-sifatNya; yang thabit (al-

Tkubutiyyah) dan yang salbi (al-Salbiyyah), Perbuatan-

perbuatanNya yang berkait dengan hal-hal dunia

dan akhirat, atau yang merangkumi hal-ehwal

kewujudan wajib ada (ahwdt al-wdjib) dan hal-ehwal

makhluk (ahwdl al-mumkindt) di tempat mula

[makhluk] (dunia) (al-mabda') dan di tempat kembali

[makhluk] (akhirat) (al-ma'dd) berasaskan kanun

Islam.

29 Al-Taftazam (1377H.), Sharh ai-Maqasid, Istanbul, h. 30.

e. Hubungan dan Kedudukan Ilmu Kalam Dalam

Tradisi Ilmu-ilmu Islam

Dari aspek hubungannya dengan ilmu-ilmu agama yang

lain, dapatlah dijelaskan secara umumnya, berdasarkan
takrif-takrif asas di atas, sebagaimana berikut: Dengan

mengambilkira bahawa noktah mula atau asas_ pembahagian

di sini ialah hukum syara' (al-hukm al-shar'i) - ini kerana

sesungguhnya ilmu-ilmu yang mengkaji aspek-aspek Syariah
Islamiyah itu sendiri, iaitu apa yang dikenali dahulunya

sebagai 'Ilmu-ilmu al-Maqasid', tersusun dalam lima

kelompok berikut: 1) Ulum al-Quran dan 2) Ulum al-Hadith;
apabila kajiannya menyentuh tentang sumber hukum syara',
seterusnya 3) Ilmu Kalam dan 4) Ilmu Fiqh; apabila

kajiannya menyentuh persoalan "hukum" itu sendiri, iaitu

dari segi tabiatnya: sekiranya tabiatnya adalah berkaitan
persoalan pegangan akidah maka ia dibahaskan dalam Ilmu

Kalam dan jika selainnya maka ia dibahaskan dalam bidang
Fiqh, dan akhirnya ialah ilmu 5) Usul al-Fiqh yang mengkaji
kaedah-kaedah yang menentukan pengeluaran (istinbat)

hukum-hakam, tidak kira apa jua tabiatnya, dari sumber-

sumbernya yang mu'tabar dari segi syara' - dari sini jelaslah
bahawa Ilmu Kalam adalah ilmu yang mengkaji hukum-

hakam akidah syara' (al-ahkam al-i'ticjddiyyah al-shar'iyyah)

yang diambil dari Kitab dan Sunnah. Ia adalah satu

bahagian yang seiring dengan Fiqh dalam bidang peneliUan
ilmiah keagamaan (al-nazar al-dhi), walaupun kedudukannya

lebih tinggi dari Fiqh sebagaimana yang ditegaskan oleh
imam terawal dari kalangan empat imam mujtahid (Imam
Abu Hanirah). Ini kerana ia menjelas dan menerangkan

dasar-dasar yang menjadi asas dan tunjang bagi segala

hukum-hakam taklif amali. Oleh yang demikian, para

ilmuwan mengelarnya sebagai Ketua Ilmu-ilmu Syara'.

Dengan penjelasan di atas, jelaslah keaslian Kalam atau

Fiqh al-Akbar serta kedudukannya yang teguh di kalangan
ilmu-ilmu keagamaan Islam (al-'ulum al-lsldmiyyah al-

diniyyah).

